
2023 жылғы 3 мамырда жарияланды 

Қазақстан Республикасы 
Премьер-Министрінің 
орынбасары  
А. С. Көлгіновке  

 
Депутаттық сауал 

 
Құрметті Алтай Сейдірұлы! 

 
Өздеріңізге белгілі, Борис Төкенұлы Керімбаевты білмейтін қазақ жоқ. 

"Қара майор" деген лақап атпен танылған жерлесіміз - күркіреген күндей 
"Ауған соғысында" қазақ ерлігінің үлгісі болды.  

Иә, бұл - күрделі соғыс, кеңестік майдан. Дегенмен осы жан - қазақтың 
кім екенін танытты. 

Менің қояр сауалым, осындай ержүрек азамат әлі "батыр" атағын алған 
жоқ. Тіпті атында көше де жоқ! Борис Төкенұлының батырлығын 
насихаттайтын  әдеби шығарма жазылып, көркем фильм түсірілген жоқ. 

Тарих бүгіннен ғана емес, ертеңнен де құралады. Неге осындай батырлар 
ескерусіз қалды? 

Бүгін қазақ әскерінің немесе сарбазының кескінін қалыптастыруда 
кемшін қалып жатырмыз. Өкінішке орай отан қорғау ісі бүгін мақтанышты, 
абыройлы міндет бола алмай жүр. 

Бұған басты себеп, қазақ сарбазының жағымды образын жасай алмай 
қалдық. Біздің соғыс жайлы туындымыз "екінші дүние жүзілік соғыспен" бітіп 
жүр. Ал, аталарымыз, ағаларымыз қан кешкен "ауған соғысы" өз бағасын алған 
жоқ.  

Бейбітшілік іргесі шайқалмау үшін, біз бар майданға рухтық тұрғыдан сай 
болуымыз керек. 

Сол себепті "қара майор" образына жаңаша қарап, батырдың ерлігін 
ескеріп, «Халық қаһарманы» атағын беруді сұраймыз.  

 
Құрметпен, депутаттар             Д. Қасқарауов 

Ж. Амантайұлы 
Е. Бапи 
Б. Керімбек 
А. Қалықов 
А. Қожаназаров 
С. Пономарев 
И. Сұңқар 
 
    

 
 
 
 
 
 
 
 
 
 

Орынд: Ә. Юсупова     
Тел. 746771 

 


